
Ona farce de capotzin
(Patois de Fully)

Tsacon sa dza que li capotzin, ein
grossa partia, 'an la garguetta finna por
dégusta lo vin. Tot paray mimamein
eintsi leu, comme a I'écoula. li regle 'an
de z’essepchons. Et pouay quand mimo
yein aray on u dou su melle que man-
teindrin pas leu reputachon de buveu,
cin li einpatze pas de bin fire leu vaca-
chon, de confessa adray li dzovénes ainou-
airelises et de fire la tyita du blo, de la
lina et du vin.

Le reveran pire Tyudelo I'ire pas di
pié fin degustateu du covein, min pe
contre, passave pou on tarriblo brise-fé
pe son toupet quand faillive fire la tyita
por lo vin a Follié. L’arevave-te-pas a
fire fagon di pi¢ damné flamagons du
pahy ! Quand ci-ce. u cé, I'ire eingrindza
et que reponday de la mima facon que
li tray qua de ¢a mauvise cléqua li, pe de
sottises que l'an ya su li eroué papay, lo
pire Tyudelo, toti de bon-himeu, leu ta-
pave-te pas su lo veintro ein tzanteint et
ein predzeint bon patué, tot comme se
fosse jamay sortay-bas d’ino pe ces colze
yo que faut farra li dzenelhies.

Y’ein avay que ion su tot Folli¢ que
Tyudelo I'avay jamais possu fire capitu-
la; I'ire lo gro pintié de Bagnes, vos co-
gnette preu cé de la grossa bliantse, on
monstro de mecréyant. Ce-li I'ire lo pié
mauvi de tola la forno de l'einfe ! It
portant, ci bougro de reveran-pire savay
tellameint bin lo preindre que I'abordave
tsaque coup ein li deseint :

— Vo 7’ite pas vargogneu, ona potein-

| slora d"impie comme vo, de porta ona bar-

ba de capotzin !

Et lo pintié barbu criave ein tuteyeint :

— Vin ve cé, parayzeu ! Te vézo abe-
ra, io! Adonc, te faut mettre-bas la
breinda ; io ballo rein por porta viya!
mi, por mettre bas pe lo cou, tant que te
porri cin einforna dézo li mostatso !

Et lo capotzin, pas pié fou que cein.
profaytiéve adi.

On dzo de I'an pass6, que l'ay a zu
ona respettabla prayza, mi de vin troblo
comme la metzance, li z’atro capotzin du
coveint que l'amon li finnes gottes se
son dé.

— Atietita-vé, no faut dzohié ona farce
a Tyudelo, veilide-vo ? L’est jostameint
allo ora eintsi lo gro retza de Branfon,
ci payein de Dzozet, on gailla que veiit
rein ni veyre ni einteindre di capotzin,
mi que baille vito ona bona breindé por
se debarrachi el baille jamay que du mel-
lieu que i'a. Et bin, quand Tyudelo ar-
reveret celia atot la breinda, no faut agot-
ta lo vin et lui firc ona retsegna. De ca
magniére-li no l'einpatzin de mecclia lo
bon de ci dano de Dzozet avoui lo pourro
vin di bonnes ames. L’est pas on abus.
betigro que d’avay a min ona gotta de
bon, on croay an comme ci-an !

Li-dessus, Tyudelo I'arreve tzardza
comm’ona mula et que sohlave de co dezo
la breinda.

— L’est-te bon, que I'i de ion di farceu
apri que lo pire Tyudelo I'est zu detzar-
dza. L’i pas agota, que repond Tyudelo,
mi faudret tant se pou v6 mofya, I'est de
ci d’on flamacon !

— Agotin-adi ! Et vérson! 1li su on
bosset et pouay trinquon.

— Quinta bougra de tsassoteri t’an-te
ballia inque! ecriont tui einseinblo ein
retsegnein comme de sindzo, on se lasse
pas cingueiiji de ¢a manyére. Et Tyudelo
se met a agota assebin.

— Y’a pas manqua de tant retsegni,
que leu repond. se I'est pas du vin, Iest
a min de bringa, de bringa de fran-roso !
Li rus6 I'an poay fotu lo vin du flamacon
din on petiou bossaton ein desein :

— Faut quand mimo6 pas lachié pédre,
I’est bon po li pouro !

— Et, de tein ein tein, quand Tyudelo
I'a li sandales veryes, van tabochié lo
tsopon por bayre a la santé de ¢i mons-
tro de Dzozet !

(Du Valais romand. 15 décembre 1897.)

p-.c.c. D. Favre.

